
ఇది మంచితరుణము.లెండు  రండు.అతని పైబడుదము.”
. 
మఱియొకఁడు.

కాలముపోవు చున్నది. ఆలస్య మేల ? అతఁడు గమ్య స్థానమునకుఁ
బోవుచున్నాఁడు. ఇకవి శేషదూరము లేదు. త్వరపడుఁడు.' అనియెను.
ఇంకొకఁడు.


	కండ్లుమూసికొని మన నందఱమును మీఁదబడు


దము రండు. ఆలస్యముచేసినఁ గార్యము చెడును.
స్వామి కార్యమును దీర్పఁజాలక పోవుదుము' అని చెప్పెని

వేఱొకఁడు.
“ఇదిగో నేఁబోవుచున్నాను. కార్యము మీరినతర్వాతఁ
జింతిలిన నేమి ప్రయోజనము ! రండు' అనిపల్కెను.
మాటలకుఁ గ్రియలకును జాల సంతరమున్నది. వా
రతనిని 'బాగుగా నెఱుఁగుదురు. వారిమాటలు, ఆలోచనలు,
ఎలుకలన్నియుఁ గలిసి పిల్లిని జంపఁ బ్రయత్నించిన విధాననుం
డెను.ఒకరును ముందునకు రారైరి.క్షుధాతుర హర్యక్షుమునకు
లేడిపిల్ల లట్లు ముందుఁబోయినవారతని ఖడ్గమునకుఁ గబళ
మగుదురని, వారికి భయము జనించెను. ఇంతలో నతఁడీ సందడి
కొంత యెఱిఁగెను. గుఱ్ఱమును నాల్గు కాళ్ళ సవారికి వదలెను.

